ՀԻՄՆԱՎՈՐՈՒՄ
«Տեղական տուրքերի և վճարների մասին» Հայաստանի Հանրապետության օրենքում փոփոխություն կատարելու մասին», «Աղբահանության և սանիտարական մաքրման մասին» Հայաստանի Հանրապետության օրենքում լրացում կատարելու մասին», «Ավտոտրանսպորտային միջոցների կայանատեղիների տեղական տուրքի մասին» Հայաստանի Հանրապետության օրենքում փոփոխություն կատարելու մասին»,  «Շահութահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի փաթեթի ընդունման անհրաժեշտության վերաբերյալ

1. Ընթացիկ իրավիճակը և իրավական ակտերի ընդունման անհրաժեշտությունը
	      «Տեղական տուրքերի և վճարների մասին» Հայաստանի Հանրապետության օրենքում փոփոխություն կատարելու մասին», «Աղբահանության և սանիտարական մաքրման մասին» Հայաստանի Հանրապետության օրենքում լրացում կատարելու մասին», «Ավտոտրանսպորտային միջոցների կայանատեղիների տեղական տուրքի մասին» Հայաստանի Հանրապետության օրենքում փոփոխություն կատարելու մասին»,  «Շահութահարկի մասին» Հայաստանի Հանրապետության օրենքում լրացում կատարելու մասին» Հայաստանի Հանրապետության օրենքների նախագծերի փաթեթի ընդունման անհրաժեշտությունը պայմանավորված է հետևյալ հանգամանքներով.


<<Տեղական  տուրքերի և վճարների մասին>> Հայաստանի Հանրապետության օրենքում  փոփոխություններ  կատարելու մասին  Հայաստանի Հանրապետության օրենքի նախագծի ընդունման անհրաժեշտությունը  պայմանավորված է 2015 թվականի դեկտեմբերի   6-ին համապետական հանրաքվեի արդյունքներով   ընդունված  Հայաստանի  Հանրապետության նոր  Սահմանադրության  9-րդ գլխում  տեղ գտած իրավակարգավորումների   և  ընդհանուր առմամբ այդ գլխով՝ մասնավորապես 185-րդ հոդվածի  տրամաբանության  հետ համապատասխանեցմամբ:  Սույն նախագծային փաթեթը՝ մասնավորապես <<Տեղական տուրքերի և վճարների մասին>> Հայաստանի Հանրապետության օրենքում փոփոխություններ կատարելու մասին ՀՀ օրենքի նախագիծը՝  մշակվել և կազմվել է ի կատարումն Հայաստանի Հանրապետության կառավարության 2016 թվականի մարտի 10-ի N 245-Ն որոշման: Բացի Հայաստանի Հանրապետության Սահմանադրությանը համապատասխանեցնելու անհրաժեշտությունից, նախագծով կատարվել են մի շարք փոփոխություններ ևս, քանի որ  «Տեղական տուրքերի և վճարների մասին» ՀՀ գործող օրենքում հստակեցված չեն «տեղական տուրք» և «տեղական վճար» հասկացությունները, որը տարակարծությունների տեղիք է տալիս: «Տեղական տուրքերի և վճարների մասին» ՀՀ գործող օրենքում նշված չեն տեղական տուրքեր և վճարներ վճարողների գրանցման և հաշվառման մասին դրույթներ: Առկա են հակասություններ և անհամապատասխանություններ ոլորտի իրավական ակտերում: Բացի այդ, «Տեղական տուրքերի և վճարների մասին» ՀՀ գործող օրենքում կատարվել են բազմաթիվ փոփոխություններ, ընդունվել են այլ օրենքներ (մասնավորապես, «Աղբահանության և սանիտարական մաքրման մասին» և «Ավտոտրանսպորտային միջոցների կայանատեղերի տեղական տուրքի մասին» ՀՀ օրենքները): Տեղական տուրքերի և վճարների տեսակների և դրանց դրույքաչափերի սահմանման միասնական սկզբունքների և մոտեցումների բացակայությունը որոշակի անորոշություններ է ստեղծել այդ օրենսդրական դաշտում, որոնց ճշգրտմանը, տեղական տուրքերի ու վճարների ցանկի հստակեցմանը ինչպես նաև նոր տեսակների սահմանմանն է ուղղված ներկայացվող  նախագիծը:
           «Տեղական տուրքերի և վճարների մասին» Հայաստանի Հանրապետության օրենքում փոփոխություններ կատարելու մասին» ՀՀ օրենքի նախագծի ընդունման անհրաժեշտությունը պայմանավորված է ոլորտի օրենսդրական դաշտում առկա թերությունների և  հակասությունների հստակեցմամբ և ուղղված է համայնքային բյուջեների եկամուտների հավաքագրման գործընթացների պարզեցմանը, ինչպես նաև այդ եկամուտների  ավելացմանը: 
          Ներկայացվող փաթեթում հարակից օրենքներում փոփոխություն կատարելու անհրաժեշտությունը անմիջապես բխում է <<Տեղական տուրքերի և վճարների մասին>> Հայաստանի Հանրապետության օրենքի նոր խմբագրությամբ նախագծի իրավակարգավորումներից և իրավակիրառ իմաստով թղթակցվում է ներկայացվող օրենքի նախագծի  կարգավորման առարկայի հետ:
2. Առաջարկվող կարգավորման բնույթը
 Հաշվի առնելով վերոգրյալը, սույն օրենսդրական նախաձեռնությամբ առաջարկվում է Հայաստանի Հանրապետության  <<Տեղական տուրքերի և վճարների  մասին>> Հայաստանի Հանրապետության օրենքում  կատարել համապատասխան փոփոխությունները և լրացումները` օրենքը Սահմանադրության նոր իրավակարգավորումներին համապատասխանեցնելու և առկա օրենսսդրական բարդությունները և հակասությունները վերացնելու  նպատակով: Սույն տեղեկանքի 1-ին կետում նշված խնդիրները կարգավորելու նպատակով մշակվել է «Տեղական տուրքերի և վճարների մասին» ՀՀ նոր օրենքի նախագիծը և  նախագծից բխող այլ իրավական ակտերում փոփոխություններ ու լրացումներ կատարելու մասին  Հայաստանի Հանրապետության օրենքների նախագծերի փաթեթը: Օրենքի նախագծով առաջարկվում է տեղական տուրքերի և տեղական վճարների հստակ ցանկ: Նախագծով սահմանվել են տեղական տուրքի 18 տեսակ, և տեղական վճարի 20 տեսակ: Հստակեցվել և սահմանվել են նաև տեղական տուրքերի և վճարների դրւոյթաչափերը, ինչպես նաև այդ դրույքաչափերի մասով գոտիավորման սկզբունքի վերաբերյալ կարգավորումը: Գոտիավորման սկզբունքով առաջնորդվելու վերաբերյալ, նախագծով առաջարկվում է այն կիրառել 10.000 և ավելի բնակիչ ունեցող համայնքների համար, ընդ որում՝ տարբեր տեղական տուրքերի և վճարների համար հնարավորություն տալով սահմանել տարբեր գոտիավորումներ՝ դրույքաչափերի տարբեր գործակիցների կիրառմամբ: Բացի վեր նշված փոփոխություններից, օրենքի նախագծով փոփոխություններ են կատարվել տեղական տուրքի և վճարի հաշվարկման  և գանձման, տեղական տուրքի և վճարի արտոնությունների և ավել մուծված գումարների հետ վերադարձման հետ կապված իրավակարգավորող դրույթներում:
	
3. Նախագծերի մշակման գործընթացում ներգրավված ինստիտուտները, անձինք և նրանց դիրքորոշումը
ՀՀ տարածքային կառավարման և զարգացման  նախարարություն:

4. Ակնկալվող արդյունքը
Օրենքների ընդունման արդյունքում ակնկալվում է հստակորեն սահմանել և տարանջատել «տեղական տուրքեր» և «տեղական վճարներ» հասկացությունները, վեր հանել տեղական տուրքերի և վճարների հետ կապված ՀՀ օրենսդրությունում առկա թերությունները և բացերը, միատեսակ մոտեցում ցուցաբերել տեղական տուրքերի և վճարների տեսակները և դրանց դրույքաչափերը սահմանելիս և կհստակեցվեն տեղական ինքնակառավարման մարմինների  լիազորություններն այդ հարցում: 

